
Հայաստանի Հանրապետության քաղաքացիական օրենսգրքի 605-րդ հոդվածին և <<Պետական կառավարչական հիմնարկների մասին>> Հայաստանի Հանրապետության օրենքի   4-րդ հոդվածին համապատասխան Հայաստանի Հանրապետության կառավարությունը որոշում է.

1. Թույլատրել <<Ախուրյան-Արաքս-ջրառ>> փակ բաժնետիրական ընկերությանը սեփականության իրավունքով իրեն պատկանող  ընդամենը 0.16 դրամ հաշվեկշռային արժեքով Անի N1 պոմպակայանով (այսուհետ` գույք, շինության մակերեսը 1013.36մ/ք)՝ համաձայն հավելվածի, վճարել այդ ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ Հայաստանի Հանրապետության օրենսդրությամբ սահմանված կարգով ձեռքբերման դիմաց՝ գույքն ամրացնելով <<Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին:

2. Սահմանել, որ սույն որոշման 1-ին կետում նշված գույքի առանձնացման ժամանակ հաշվարկված ավելացված արժեքի հարկի վճարումն իրականացվում է <<Հայաստանի Հանրապետության 2012 թվականի պետական բյուջեի մասին>> ՀՀ օրենքի 9-րդ հոդվածի 9-րդ մասի համաձայն՝ սահմանված կարգով:
3. Հայաստանի Հանրապետության տարածքային կառավարման նախարարության ջրային տնտեսության պետական կոմիտեի նախագահին`
1) Հայաստանի Հանրապետության օրենսդրությամբ սահմանված կարգով սույն որոշման 1-ին կետում  նշված գույքը նվիրաբերել Հայաստանի Հանրապետության Շիրակի մարզի Գետքի գյուղական համայնքին՝ պոմպակայանը ոռոգման նպատակով շահագործելու համար.
2) ապահովել ընկերության կողմից ձեռք բերված բաժնետոմսերի մարումից հետո՝ օրենքով սահմանված կարգով՝ համապատասխան չափով ընկերության կանոնադրական կապիտալի նվազեցումը: 

4. Հայաստանի Հանրապետության տարածքային կառավարման նախարարության ջրային տնտեսության պետական կոմիտեի նախագահին` Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված գույքի հանձնման-ընդունման աշխատանքների իրականացումը և նվիրաբերության պայմանագրերի  կնքումը` նկատի ունենալով, որ  գույքային իրավունքների պետական գրանցման հետ կապված վճարները Հայաստանի Հանրապետության օրենսդրությամբ սահմանված կարգով կատարվելու են Հայաստանի Հանրապետության Շիրակի մարզի Գետքի գյուղական համայնքի միջոցների հաշվին:

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳԵՏՔԻ ԳՅՈՒՂԱԿԱՆ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ>>  ՈՐՈՇՄԱՆ ՆԱԽԱԳԾԻ ՀԻՄՆԱՎՈՐՄԱՆ ՎԵՐԱԲԵՐՅԱԼ

	1
	Անհրաժեշտություն

	
	ՀՀ Շիրակի մարզի Գետքի գյուղական համայնքի վարչական տարածքում գտնվող Անի N 1 պոմպակայանը կառուցվել է 1970-ական թվականներին և 1989 թվականից չի շահագործվում

	2
	Ընթացիկ իրավիճակը և խնդիրները

	
	Պոմպակայանը չշահագործվելու պայմաններում ենթարկվել է քայքայման, ինչպես նաև թալանի հետևանքով կայանից բացակայում են պոմպը, շարժիչը, ուժային տրանսֆորմատորը, էլեկտրական հաղորդման գծերը և այլն:               Պոմպակայանի գործարկման համար պետք է իրականացնել հիմնանորոգման և անհրաժեշտ սարքավորումների տեղադրման աշխատանքներ:

	3
	Տվյալ բնագավառում իրականացվող քաղաքականությունը

	
	Նյութական արժեքների վերականգնում և պահպանում

	4
	Կարգավորման նպատակը և բնույթը

	
	Պոմպակայանի գործարկմամբ Գետքի գյուղական համայնքին ցանքատարածությունների արհեստական ոռոգման կազմակերպում: 

	5
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման նախարարության ջրային տնտեսության պետական կոմիտե

	6
	Ակընկալվող արդյունքը

	
	Գյուղատնտեսական մթերքների արտադրության աճի ապահովում


ՀՀ տարածքային կառավարման նախարարության
ջրային տնտեսության պետական կոմիտե
ՏԵՂԵԿԱՆՔ
<<Հայաստանի Հանրապետության Շիրակի մարզի Գետքի գյուղական համայնքին գույք նվիրաբերելու  մասին>> Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին

<<Հայաստանի Հանրապետության Շիրակի մարզի Գետքի գյուղական համայնքին գույք նվիրաբերելու  մասին>> Հայաստանի Հանրապետության կառավարության  որոշման նախագծի ընդունման կապակցությամբ պետական ու տեղական ինքնակառավարման մարմինների բյուջեներում ծախսերի և եկամուտների փոփոխություն չի նախատեսվում:

ՀՀ  տարածքային կառավարման նախարարության

ջրային տնտեսության պետական կոմիտե

ՏԵՂԵԿԱՆՔ

<<Հայաստանի Հանրապետության Շիրակի մարզի Գետքի գյուղական համայնքին գույք նվիրաբերելու  մասին>> Հայաստանի Հանրապետության կառավարության  որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

<<Հայաստանի Հանրապետության Շիրակի մարզի Գետքի գյուղական համայնքին գույք նվիրաբերելու  մասին>> Հայաստանի Հանրապետության կառավարության  որոշման նախագծի ընդունման դեպքում անհրաժեշտություն չի առաջանում  այլ իրավական ակտերում փոփոխություններ կամ լրացումներ կատարել: 

ՀՀ  տարածքային կառավարման նախարարության

ջրային տնտեսության պետական կոմիտե

ՏԵՂԵԿԱՆՔ

<<Հայաստանի Հանրապետության Շիրակի մարզի Գետքի գյուղական համայնքին գույք նվիրաբերելու  մասին>> Հայաստանի Հանրապետության կառավարության  որոշման նախագիծը մշակող մարմնի և այլ մարմինների մասին, ում հետ նախագիծը համաձայնեցվել է

<<Հայաստանի Հանրապետության Շիրակի մարզի Գետքի գյուղական համայնքին գույք նվիրաբերելու  մասին>>  Հայաստանի Հանրապետության կառավարության  որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:

Որոշման նախագիծը համաձայնեցվել է ՀՀ արդարադատության նախարարության, ՀՀ ֆինանսների նախարարության, ՀՀ կառավարությանն առընթեր անշարժ գույքի կադաստրի պետական կոմիտեի, ՀՀ կառավարությանն առընթեր պետական գույքի կառավարման վարչության հետ:

ՀՀ  տարածքային կառավարման նախարարության

ջրային տնտեսության պետական կոմիտե
Տ Ե Ղ Ե Կ Ա Ն Ք
<<Հայաստանի Հանրապետության Շիրակի մարզի Գետքի գյուղական համայնքին գույք նվիրաբերելու  մասին>>   Հայաստանի Հանրապետության կառավարության  որոշման նախագծի 

վերաբերյալ ներկայացված առաջարկությունների և դիտողությունների մասին
	Ներկայացված առաջարկությունները և դիտողությունները
	ՀՀ տարածքային կառավարման նախարարության ջրային տնտեսության պետական կոմիտեի դիրքորոշումը

	ՀՀ արդարադատության նախարարություն

	1. Նկատի ունենալով ՀՀ քաղաքացիական օրենսգրքի 605-րդ հոդվածի պահանջները՝ նախագծում անհրաժեշտ է նշել նվիրաբերության նպատակը:

2. Նախագծի 2-րդ կետում <<կետի>> բառն անհրաժեշտ է փոխարինել <<մասի>> բառով՝ նկատի ունենալով <<Իրավական ակտերի մասին>> ՀՀ օրենքի 41-րդ հոդվածի պահանջները:

3. Նախագծով հաստատվող հավելվածի 2-րդ կետում գործածվում է <<կռան բալկա>> արտահայտությունը: Այդ առումով հիշյալ կետն անհրաժեշտ է խմբագրել՝ համապատասխանեցնելով  <<Իրավական ակտերի մասին>> ՀՀ օրենքի 36-րդ հոդվածի պահանջներին:
	Ընդունվել է: Լրամշակվել:

	ՀՀ ֆինանսների նախարարություն

	Նախագիծը նախկինում քննարկվել է մեր կողմից, որով նախատեսվում էր «Ախուրյան-Արաքս-ջրառ» ՓԲԸ-ի սեփականություն համարվող, ՀՀ Շիրակի մարզի Գետքի գյուղական համայնքի վարչական տարածքում գտնվող 1013.36 մ2 մակերես ունեցող Անիի N1 պոմպակայանի շենքը (գույք) նվիրել Գետքի գյուղական համայնքին, որի վերաբերյալ մեր դիրքորոշումը Ձեզ է ներկայացվել 07.09.2011թ. N1/4.5-4/84200-11 գրությամբ: 

Նախագծի լրամշակված տարբերակով նախատեսվում է «Ախուրյան-Արաքս-ջրառ» ՓԲԸ-ի սեփականություն համարվող գույքը որպես պետական սեփականություն ամրացնել Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ» պետական կառավարչական հիմնարկին  և ՀՀ օրենսդրությամբ սահմանված կարգով նվիրաբերել ՀՀ Շիրակի մարզի Գետքի գյուղական համայնքին:

Այս պարագայում կրկին հայտնում ենք, որ ՀՀ քաղաքացիական օրենսգրքի 163-րդ հոդվածի 1-ին մասի համաձայն սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը: Տնօրինման իրավունքը գույքի ճակատագիրը որոշելու իրավաբանորեն ապահովված հնարավորությունն է: Ուստի «Ախուրյան-Արաքս-ջրառ» ՓԲԸ-ի գույքի ճակատագիրը պետք է որոշի ընկերությունը: 
Այս համատեքստում որպես խնդրի լուծման հնարավոր տարբերակ առաջարկում ենք նախ նշված գույքն առանձնացնել «Ախուրյան-Արաքս-ջրառ» ՓԲԸ-ի գույքի կազմից` նվազեցնելով «Ախուրյան-Արաքս-ջրառ» ՓԲԸ-ի կանոնադրական կապիտալը` բաժնետոմսերի անվանական արժեքի փոքրացման կամ բաժնետոմսերի ընդհանուր քանակի պակասեցման եղանակով, այնուհետև ամրացնել Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ» պետական կառավարչական հիմնարկին, որից հետո ՀՀ օրենսդրությամբ սահմանված կարգով նվիրաբերել ՀՀ Շիրակի մարզի Գետքի գյուղական համայնքին:
	Ընդունվել է: Լրամշակվել:

	ՀՀ կառավարությանն առընթեր անշարժ գույքի կադաստրի պետական կոմիտեի

	Դիտողություններ և առաջարկություններ չունի:
	-----------------------

	ՀՀ կառավարությանն առընթեր պետական գույքի կառավարման վարչություն

	ա/ որոշման նախագծի 1-ին կետը շարադրել հետևյալ խմբագրությամբ.

1. Թույլատրել <<Ախուրյան-Արաքս-ջրառ>> փակ բաժնետիրական ընկերությանը /այսուհետ Ընկերություն/ սեփականության իրավունքով իրեն պատկանող 0.16 դրամ հաշվեկշռային արժեք ունեցող Անի N1 պոմպակայանի գույքով համաձայն հավելվածի (այսուհետ՝ գույք) վճարել այդ  Ընկերության կողմից տեղաբաշխված պետությանը պատկանող համապատասխան թվով բաժնետոմսերի՝ Հայաստանի Հանրապետության օրենսդրությամբ սահմանված կարգով ձեռքբերման դիմաց:
բ/ որոշման նախագծի 1-ին կետից հետո լրացնել նոր 2-րդ և 3-րդ կետեր հետևյալ բովանդակությամբ.

2. Ընկերության կողմից ձեռք բերված բաժնետոմսերի մարումից հետո՝ Հայաստանի Հանրապետության օրենսդրությամբ սահմանված կարգով, համապատասխան չափով նվազեցնել Ընկերության կանոնադրական կապիտալը՝  ավելացած արժեքի հարկի վճարումն իրականացնելով <<Հայաստանի Հանրապետության 2012 թվականի պետական բյուջեի մասին>> Հայաստանի Հանրապետության օրենքի 9-րդ հոդվածի 9-րդ կետով սահմանված կարգով:
3. Սույն որոշման 1-ին կետում նշված գույքն ամրացնել <<Հայաստանի Հանրապետության տարածքային կառավարման նախարարության ջրայինտնտեսության պետական կոմիտեի աշխատակազմ>> պետական կառավարչական հիմնարկին:
գ/ որոշման նախագծի 2-րդ կետը սահմանել որպես 4-րդ և խմբագրել հետևյալ բովանդակությամբ.
4. Հայաստանի Հանրապետության տարածքային կառավարման նախարարության ջրայինտնտեսության պետական կոմիտեի նախագահին՝ սույն որոշումն ուժի մեջ մտնելուց հետո, <<Ախուրյան-Արաքս-ջրառ>> փակ բաժնետիրական ընկերության նախագահի հետ համատեղ ապահովել սույն որոշման 1-ին կետում նշված գույքի հանձնման-ընդունման աշխատանքների իրականացումը:

դ/ որոշման նախագծի 3-րդ կետը սահմանել որպես 5-րդ և խմբագրել հետևյալ բովանդակությամբ՝ միաժամանակ առաջնորդվելով ՀՀ քաղաքացիական օրենսգրքի 605-րդ հոդվածով սահմանված դրույթներով, համաձայն որի նվիրաբերողի կողմից գույքի նվիրաբերությունը պետք է պայմանավորված լինի այն որոշակի նշանակությամբ օգտագործելով.
5. Հայաստանի Հանրապետության տարածքային կառավարման նախարարության ջրային տնտեսության պետական կոմիտեի նախագահին՝ սույն որոշման 4-րդ կետում նշված աշխատանքների ավարտից հետո, սույն որոշման 1-ին կետում նշված գույքը նվիրաբերել Հայաստանի Հանրապետության Շիրակի մարզի Գետք  գյուղական համայնքին՝ կնքելով նվիրաբերության պայմանագիր /այսուհետ՝ պայմանագիր/՝ պայմանագրի նոտարական վավերացման և պայմանգրից ծագող գույքային իրավունքների գրանցման ծախսերն իրականացնելով Հայաստանի Հանրապետության Շիրակի մարզի Գետք  գյուղական համայնքի միջոցների հաշվին:
ե/ որոշման նախագիծը լրացնել 6-րդ կետով՝ հետևյալ խմբագրությամբ.

6. Հայաստանի Հանրապետության տարածքային կառավարման նախարարության ջրային տնտեսության պետական կոմիտեի նախագահին՝ սույն որոշման 5-րդ կետում նշված աշխատանքների ավարտից հետո, Հայաստանի Հանրապետության Շիրակի մարզի Գետք  գյուղական համայնքի ղեկավարի հետ համատեղ ապահովել սույն որոշման 1-ին կետում նշված գույքի հանձնման-ընդունման աշխատանքների իրականացումը:
	 Ընդունվել է մասամբ:


ՀՀ  տարածքային կառավարման նախարարության

ջրային տնտեսության պետական կոմիտե

